
PETRÓGLIFOS
Unha historia escrita en pedra
Petróglifos das Penedas · Prado do Carballal

Consulta rápida

Que son Das Penedas Descrición Conservación

Prado do Carballal Rocha nº 1 Rocha nº 2

MENSAXE EN PEDRA. PEGADA QUE CONECTA PASADO E PRESENTEPetróglifos das Penedas
Que son os PETRÓGLIFOS?

• Son gravados realizados na superficie das rochas, creados mediante o desgaste ou a eliminación da capa
superficial da pedra para formar deseños ou símbolos visibles.

• Fórmanse por técnicas como o raspado, o picado ou a percusión sobre a rocha, o que xera imaxes duradeiras que
perduraron durante miles de anos.

• A palabra procede do grego “petros” (pedra) e “griphein” (gravar).
• Constitúen un valioso testemuño das crenzas, rituais e formas de vida das sociedades prehistóricas. Poden ser

xeométricos, antropomorfos ou abstractos.
• Os petróglifos con motivos cruciformes poden datarse en Galicia entre os anos 2.000 e 500 a.C.

Petróglifos das Penedas

• Emprazados no cumio do cerro máis alto dunha dorsal granítica con monte baixo, de propiedade comunal.
• É un conxunto excepcional de gravados cruciformes.
• A variedade e a cantidade de cruces indican un uso prolongado ou reiterado do sitio.
• Aínda que o seu significado exacto segue sendo un misterio, crese que podería ter funcións rituais ou simbólicas.
• Suxiren un espazo de gran significado ritual ou social para as comunidades antigas que habitaron a zona.

Descrición

• As rochas con gravados sitúanse na metade oeste dos afloramentos.
• Máis de 100 gravados cruciformes distribuídos en polo menos 22 rochas, tanto fixas como móbiles, formando un

óvalo co seu eixe maior en dirección leste-oeste.
• Os motivos inclúen cruces simples, antropomorfas, antropomorfas ramiformes (en posición de orantes) e

cruciformes inscritas en círculos, algunhas con máis dunha cruz no seu interior.
• As cruces oscilan entre os 10 e os 20 cm de lonxitude, mentres que os círculos coas cruces inscritas oscilan entre

os 20 e os 30 cm.
• A disposición das cruces e a presenza de círculos que encerran máis dunha cruz suxiren unha complexidade

simbólica que merece un estudo detallado.

Conservación e respecto

• Estes petróglifos están catalogados e teñen a consideración xenérica de BIC (Ben de Interese Cultural).
• Estes gravados fálannos da creatividade e do simbolismo das comunidades que habitaron esta terra, deixando

unha pegada que conecta pasado e presente.
• Convidámoste a contemplalos con respecto e a preservar este legado para que poida ser gozado polas futuras

xeracións.

Esquerda: vista aérea xeral coa distribución e numeración das rochas que conteñen gravados. Dereita: vista aérea dun sector de
rochas con gravados.



Ruta ambiental e etnográfica “Un pasado con futuro” · Vilardecervos

Rochas con antropomorfos ramiformes en posición de orantes

Cruces antropomorfas

Petróglifos do Prado do Carballal

• Emprazados nun val de propiedade privada a uns 600 metros ao noroeste do conxunto de Petróglifos das
Penedas.

• Ao seren elementos abstractos gravados tradicionalmente durante moitos séculos, non se poden datar
exactamente, podendo oscilar entre 2.000 e 1.000 anos.

• Compostos por figuras xeométricas talladas sobre a rocha: círculos concéntricos, coviñas e liñas.
• Aínda que o seu significado exacto segue sendo un misterio, crese que poderían representar mapas simbólicos,

escenas rituais ou elementos relacionados co cosmos e coa natureza.

Localización e delimitación dos petróglifos do Prado do Carballal.

Descrición
Rocha número 1

• Situada sobre unha suave pendente orientada cara ao sur, na parte noroeste do prado.
• Mide aproximadamente 3,50 m de longo por 3,20 m de ancho, cunha altura variable entre 0,50 e 1,50 m. No

centro presenta unha extracción en ángulo recto.

• A superficie superior está cuberta por numerosas coviñas de gran tamaño e profundidade, máis grandes do
habitual para este tipo de gravados.

• Moitas coviñas están unidas por sucos. Os diámetros varían entre 5 e 20 cm.

Rocha número 2

• Atópase a uns 15 m ao sueste da primeira, no medio do prado.
• É moito máis pequena en volume e altura.
• Na súa parte superior tamén presenta algunhas coviñas de tamaño considerable.

Esquerda: rocha nº 1. Dereita: rocha nº 2



